
Seduta ta' I-20 ta' Frar, 2013

Citazzjoni Numru. 1006/2006

IS-SOCJETA’ EURO CHEMIE PRODUCTS LIMITED (C-
5627)

VS

MALTA INDUSTRIAL PARKS LIMITED u I-Kummissarju
tal-Pulizija, ghal kwalunkwe interess li jista’ jkollhom

[I-Qorti:

Regghet rat ir-Rikors Mahluf imressaq fis-6 ta’ Novembru,
2006, li bih u ghar-ragunijiet hemm imsemmija, |-
kumpannija attri¢i (aktar ’il quddiem imsejha “ECP”) talbet
li din il-Qorti (a) ssib — jekk mehtie§ permezz ta’ riferenza
preliminari lill-Qorti fis-sede kostituzzjonali taghha — |i s-

setghat moghtija lill-kumpannija mharrka (aktar ’il quddiem
imsejha “MIP”) permezz tal-artikolu 2 tal-Kapitolu 169 tal-
Ligijiet ta’ Malta u tal-artikolu 3 tal-Kapitolu 228 tal-Ligijiet
ta’ Malta jiksru d-drittijiet fundamentali tas-socjeta’ attrici
kif imharsin bl-artikolu 6 tal-Ewwel Skeda tal-Kapitolu 319
tal-Ligijiet ta’ Malta li nkorpora I|-Konvenzjoni Ewropeja
tad-Drittijiet tal-Bniedem; (b) issib ma jiswiex |-Ordni ta’
Zgumbrament bid-data tal-25 ta’ Settembru, 2006, li bih
MIP ordnat lil ECP biex tohrod mill-fabbrika RL20A fil-
Qasam Industrijali ta’ Rikazli minhabba li sar bi ksur tal-
artikolu 469A tal-Kapitolu 12 tal-Ligijiet ta’ Malta; u (¢)
izzomm il MIP u lill-Kummissarju tal-Pulizija milli jwettqu |-
imsemmi Ordni ta’ Zgumbrament. Talbet ukoll l-ispejjez;

Rat id-degriet taghha tat-22 ta’ Novembru, 2006, li bih u
fuq talba maghmula b’rikors ta’ ECP, ordnat li I-kawza
titgieghed ghas-smigh biex titgies it-talba ghas-smigh tal-
kawza bl-urgenza;

Rat il-verbal tas-smigh tgs-6 ta’ Dicembru, 2006, li fih
issemma li |-Ordni ta’ Zgumbrament twettaq fl-10 ta’
Novembru, 2006;

Rat it-Twegiba Mahlufa mressga mill-intimat Kummissarju
tal-Pulizija fis-7 ta’ Dicembru, 2006, li biha laga’ ghall-
azzjoni attrici billi, b'mod preliminari, gal li huwa tharrek
ghalxejn ghaliex hu ma kellu I-ebda sehem fit-tehid tal-
“‘ghamil amministrativ’ tad-decizjoni tat-tnehhija ta’ ECP
mill-fabbrika mikrija lilha, u langas ghandu xi setgha
johrog Ordni bhal dik, li ghaliha trid twiegeb biss MIP;
minbarra dan, ladarba I-Ordni diga twettaq, il-mertu tal-
azzjoni attri¢i hu ezawrit, u ghalhekk imissu jinheles milli
jibga’ fil-kawza. Fil-mertu, laga’ billi qal li, minkejja li s-
sehem tal-Pulizija huwa wiehed limitat ghall-prezenza ta’
ufficjal tal-Korp fil-hin tal-izgumbrament, |-allegazzjonijiet
ta’ ECP ma kinux misthoqqa u lanqas jaghtu lok ghall-hlas
ta’ danni. Zied jghid li ECP nagset li ssemmi liema jedd
fundamentali nkiser bil-hrug tal-Ordni ta’ Zgumbrament, u
li hu bl-ebda mod ma agixxa ultra vires is-setghat
moghtijin lilu mil-ligi. F’kull kaz, dwar I-allegazzjoni ta’
ECP dwar l-allegata inkompatibilita’ tal-artikoli msemmija
tal-Kapitoli 169 u 228 tal-Ligijiet ta’ Malta mal-artikolu 6

tal-Konvenzjoni, |-Qorti Kostituzzjonali kienet diga’ tat il-
fehmiet taghha fsentenza moghtija xi ftit taz-zmien
gabel;

Rat it-Twegiba Mahlufa mressqa mill-kumpannija intimata
MIP fil-11 ta’ Dicembru, 2006, li biha u ghar-ragunijiet
hemm imfissra, lagghet ghall-azzjoni attri¢i billi, b’mod
preliminari, galet li d-dispozizzjonijiet tal-artikolu 469A tal-
Kapitolu 12 tal-Ligijiet ta’ Malta ma jghoddux ghaliha. Fil-
mertu, laqghet billi qgalet li I-mertu tal-azzjoni ntemm
ghaliex |-Ordni ta’ Zgumbrament twettaq, u hi mxiet bil-
mod li trid il-ligi, filwaqt li I-ebda parti mid-dispozizzjonijiet
tal-Kap 169 u |-Kap 228 ma jiksru I-Kostituzzjoni ta’ Malta
jew il-Kap 319. Irrizervat li tressaq eccezzjonijiet ohrajn
hekk kif ECP ti¢cara xi whud mill-premessi tal-azzjoni
taghha;

Rat id-dikjarazzjoni maghmula mill-avukat difensur tal-
kumpannija attrici waqgt is-smigh tal-14 ta’ Di¢embru,
2006, li biha rtira t-talba biex il-Qorti tisma’ I-kawza
b’'urgenza, fid-dawl tal-izviluppi li sehhew minn dak inhar li
kienet infethet il-kawza;

Rat id-degriet taghha tal-14 ta’ Dicembru, 2006, li bih
ordnat Ii jigu trattati -ewwel erba’ eccezzjonijiet preliminari
tal-intimat Kummisarju tal-Pulizija u l-ewwel zewg
eccezzjonijiet preliminari ta’ MIP;

Rat id-degriet taghha tal-15 ta’ Jannar, 20077 li bih
¢ahdet talba maghmula minn ECP b’rikors taghha tat-18
ta’ Dicembru, 2006, biex tordna t-tnehhija tat-Twegibiet
Mahlufa tal-intimati mill-atti tal-kawza;

Rat id-degriet kamerali taghha tas-16 ta’ Mejju, 2007°, i
bih ¢ahdet talba ohra maghmula minn ECP waqt is-smigh
tat-23 ta’ Jannar, 2007, biex issib li t-Twediba Mahlufa
mressga minn MIP ma Kinitx tiswa ghax saret bi ksur tal-

ligi:

! Kost. 11.4.2006 fil-kawza fl-ismijiet Emmanuel Camilleri et vs Kummissarju tal-Artijiet (Rik.
Nru. 5/2005)

% Pag. 32 tal-process

% Pagg. 94 — 6 tal-process

Pagna 3 minn 15
Qrati tal-Gustizzja



Kopja Informali ta' Sentenza

Rat is-sentenza preliminari moghtija minnha fid-29 ta’
Settembru, 2009*, li biha u ghar-ragunijiet hemm imfissra,
helset lill-imharrek Kummissarju tal-Pulizija milli jibga’
aktar fil-kawza, u cahdet l-ewwel zew§ eccezzjonijiet
preliminari ta” MIP billi sabet li azzjoni bhal dik mibdija
minn ECP setghet titressaq kontra MIP bhala “awtorita’
pubblika” u wkoll li ECP kien ghad fadlilha interess
guridiku li s-smigh tal-kawza jitkompla, minkejja li I-Ordni
ta’ Zgumbrament kontriha kien twettaq;

Semghet ix-xhieda mressqga mill-partjiet u kif ukoll il-provi
dokumentali mressgin minnhom;

Rat id-degriet taghha tal-14 ta’ Gunju, 2012°, li bih
iddikjarat maghluq I-istadju tal-gbir tal-provi tal-partijiet;

Semghet it-trattazzjoni tal-avukati tal-partijiet;
Rat I|-atti tal-kawza;

Rat id-degriet taghha tas-27 ta’ Settembru, 2012, Ii bih
halliet il-kawza ghas-sentenza,

Ikkunsidrat:

lIli din hija azzjoni dwar stharrig gudizzjarju dwar Ordni ta’
Zgumbrament mahrug kontra I-kumpannija attri¢i biex
tohrog minn fabbrika mikrija lilha fgasam industrijali. ECP
gieghda tghid li I-Ordni li bih tnehhiet mill-imsemmija
fabbrika ma jiswiex ghaliex inhareg bi ksur tal-jeddijiet
taghha li tinghata smigh xieraq qabel ma decizjoni bhal
dik titwettag. Fuq kollox, tghid Ii t-tehid ta’ dik id-decizjoni
kien abbusiv ghaliex maghmul bi ksur tal-principji tal-haqq
naturali u ghal ghanijiet mhux xierga jew
konsiderazzjonijiet irrilevanti bi ksur tal-artikolu 469A tal-
Kodi¢i tal-Organizzazzjoni u Procedura Civili. Hija
gieghda ghalhekk titlob li dak I-ordni jithassar;

* Pagg. 110 — 122 tal-process
® Pag. 271 tal-process

lIli ghal din l-azzjoni, MIP laqghet billi, b’'mod preliminari,
galet li d-dispozizzjonijiet tal-artikolu 469A tal-Kapitolu 12
tal-Ligijiet ta’ Malta ma jghoddux ghaliha. Fil-mertu,
laqghet billi qalet li I-mertu tal-azzjoni ntemm ghaliex |-
Ordni ta’ Zgumbrament twettaq u hi mxiet kif trid minnha |-
ligi, filwagt I|i ZzZiedet tghid |i I-ebda parti mid-
dispozizzjonijiet tal-Kap 169 u I-Kap 228 ma jiksru I-
Kostituzzjoni ta’ Malta jew il-Kap 319. Irrizervat li tressaq
eccezzjonijiet ohrajn hekk kif ECP ti¢cara xi whud mill-
premessi tal-azzjoni taghha;

[lli, min-naha tieghu, l-imharrek Kummissarju tal-Pulizija
laga’ ghall-azzjoni attri¢i billi, b’mod preliminari, gal li huwa
tharrek ghalxejn ghaliex hu ma kellu I-ebda sehem fit-
tehid tal-“ghamil amministrativ’ tad-decizjoni tat-tnehhija
ta’ ECP mill-fabbrika allokata lilha, u langas ghandu xi
setgha johrog Ordni bhal dak, li ghalih trid twiegeb biss
MIP; minbarra dan, ladarba I-Ordni diga twettaq, il-mertu
tal-azzjoni attri¢i hu ezawrit, u ghalhekk imissu jinheles
milli jibga’ fil-kawza. Fil-mertu, laga’ billi qal li, minkejja li
s-sehem tal-Pulizija huwa wiehed limitat ghall-prezenza
ta’ ufficjal tal-Korp fil-hin  tal-izgumbrament, |I-
allegazzjonijiet ta- ECP ma kinux misthogqga u lanqas
jaghtu lok ghall-hlas ta’ danni. Zied jghid li ECP nagset li
ssemmi liema jedd fundamentali nkiser bil-hrug tal-Ordni
ta’ Zgumbrament, u li hu bl-ebda mod ma agixxa ultra
vires is-setghat moghtijin lilu mil-ligi. F’kull kaz, dwar I-
allegazzjoni ta’ ECP dwar l-allegata inkompatibilita’ tal-
artikoli msemmija tal-Kapitoli 169 u 228 tal-Ligijiet ta’
Malta mal-artikolu 6 tal-Konvenzjoni, I-Qorti Kostituzzjonali
kienet diga’ tat il-fehmiet taghha f'sentenza moghtija xi ftit
taz-zmien qabel;

llli b’sentenza preliminari li nghatat fid-29 ta’ Settembru,
2009, l-imharrek Kummissarju tal-Pulizija nhareg mill-
kawza billi nstab li ma kienx il-kuntradittur legittimu tal-
azzjoni attrici. Fl-istess waqt, ma ntlagghux |-ewwel zewg
eccezzjonijiet preliminari ta’ MIP;

lIli ghalhekk, din is-sentenza gieghda taqta’ |-mertu tal-
azzjoni attrici u l-e¢cezzjonijiet fil-mertu ta’ MIP ghal dik I-
azzjoni;

lIli ghal dak li jirrigwarda I-fatti tal-kaz rilevanti ghal dan |-
istadju tal-kawza, jirrizulta li fMejju tal-1986 ECP talbet lill-
Korporazzjoni ghal Zvilupp ta’ Malta (MDC) biex tinghata
fabbrika halli fiha tipproduéi toiletries. Fit-8 ta’ Gunju,
1987°, MDC baghtet tgharrafha li t-talba taghha kienet
intlagghet u nharget letter of intent li allokatilha fabbrika —
maghrufa bhala RL 20 A - fil-Qasam Industrijali ta’
Rikazli, u dan bil-kundizzjonijiet hemm imfissra’;

llli x-xoghol ewlieni ta’ ECP kienet il-produzzjoni ta’ linja
ta’ sapun u toiletries u bil-hsieb li thaddem hamsa u
erbghin (45) ruR®.  Il-fabbrika ghaddiet fidejn ECP
f'Jannar tal-1988. F’Marzu tal-2006, kienet thaddem tliet
(3) impjegati’;

lIli minhabba xi problemi marbuta man-nuqqgas ta’ hlas
fwaqtu min-naha ta’ ECP tal-kera stabilit u ragunijiet
ohrajn, kien hemm sensiela ta’ lagghat mal-MDC dwar iz-
zamma tal-fabbrika'®. F’Gunju tal-2000*, ECP resget fuq
kitba ta’ kostituzzjoni ta’ debitu mal-Malta Development
Corporation dwar il-kera b’lura u kif kellu jithallas. Sa
Ottubru tal-istess sena, kien hemm thassib min-naha tal-
M.D.C. minhabba li ECP ma kenitx zammet mal-ftehim".
FI-2001, il-Korporazzjoni kienet fethet kawza kontra ECP
ghall-hlas tal-kera li kien waqga’ lura u b’sentenza i
nghatat fi Frar ta’ dik l-istess sena' I-kreditu kien
kanonizzat.  F’Dicembru tal-2002'*, Ecp resget fuq
kuntratt pubbliku ta’ kostituzzjoni ta’ dejn dwar |-imsemmi
kreditu kanonizzat;

lIli wara zmien, il-Gvern identifika I-Qasam Industrijali ta’
Rikazli bhala s-sit fejn kien mahsub li jitwettaq il-progett ta’
Smart City u kien nieda programm Ii |-fabbriki li kien
hemm mibnija fdak il-Qasam sa dak iz-zmien jitwaqqghu

® Dok “MIPA”, fpagg. 25 — 6 tal-process

” Ara wkoll Dok “ECP27” bid-data tat-22 ta’ Novembru, 1988, fpag. 197 tal-process

8 Xhieda ta’ Ernest Mallia 27.10.2011, fpagg. 252, 255 u 257 tal-process

° Dok “RVB2”, fpag. 207 tal-process

1% P’Settembru tal-2006, d-dokumenti tal-MIP juru li ECP kienet waqghet lura fil-hlasijiet fis-somma ta’
€ 55,832.52. Jidher ukoll li ECP kellha fabbrika ohra fl-istess Qasam (RL20B) li wkoll kellha hlas
b’lura dwarha, imma din m’hijiex kwestjoni fil-mertu ta’ din il-kawza

" Dok “EM®”, Fpag. 239 tal-process

2 Dok “EM8”, fpag. 240 tal-process

'* Citazz. Nru. 68/01RCP

4 Dok “EM8”, fpagg. 241 — 4 tal-process

biex jaghmlu wisgha ghall-imsemmi progett. Dan kien
jinvolvi process ta’ tnehhija tal-okkupanti mill-imsemmija
fabbriki. ECP kienet wahda minn fost tali okkupanti;

I1li fit-18 ta’ Jannar, 2006"°, Malta Enterprise baghtet twissi
lii ECP Ii kien irrizultalha li ECP naqgset milli thares il-
kundizzjonijiet tal-letter of intent f'dak li jirrigwarda I-uzu li
kienet gieghda taghmel mill-fabbrika u wkoll mill-ghadd ta’
haddiema li kienet thaddem meta mqabbel mal-ghadd
mahsub. ECP kienet mitluba li ggib il-qaghda regolari fi
zmien erba’ (4) gimghat. Fit-30 ta’ Marzu, 2006™°, ECP
rceviet ittra ohra mibghuta minn Malta Enterprise biex
tgharraftha li kienet gieghda tirtira I-letter of intent ta’
Gunju, 1987, u talbitha trodd lura I-fabbrika lii MIP u
widdbitha li, fkaz li tonqos li taghmel dan, tiehu I-passi
mehtiega tant il-Kapitolu 228 tal-Ligijiet ta’ Malta. Fil-5 ta’
Ottubru, 2006, ECP ressqet Protest Gudizzjarju kontra
MIP. Dak inhar ukoll, ECP ressqet Rikors ghall-hrug ta’
Mandat ta’ Inibizzjoni'’ kontra MIP biex izzommha milli
twettaq 1-Ordni ta’ Zgumbrament li kienet harget kontriha,
liema talba ma ntlaqghetx b’degriet moghti fis-6 ta’
Ottubru, 2006;

Ili din il-kawza nfethet fis-6 ta’ Novembru, 2006. FI-10 ta’
Novembru, 2006, MIP wettget |-Ordni ta’ Zgumbrament;

lIli ghal dak |i jirrigwarda I-konsiderazzjonijiet leqgali
marbuta mal-kaz, dak li, ghall-finijiet tal-ewwel talba attrici,
I-Qorti trid tgis huwa s-siwi jew le tal-Ordni mahrug minn
MIP fSettembru tal-2006. Minhabba li ftit jiem wara li
tressget il-kawza, MIP wettget I-Ordni ta’ Zgumbrament,
ma hemmx lok aktar li [-Qorti tqis it-tieni talba attrici.
Ghalhekk, jekk il-Qorti sejra ssib li I-ewwel talba attri¢i hija
misthoqqa, ir-rimedju li jifdal jinghata huwa dak tat-thassir
tal-Ordni u t-tgeghid tal-partijiet, kemm jista’ jkun, fil-
gaghda li kienu fiha gabel inhareg I-istess Ordni;

llli dwar |-ewwel talba attrici ghandu jinghad ukoll li ECP
tishaq li dak I-Ordni mahrug kontriha ma kienx jiswa

'* Dok “EM9”, fpag. 245 tal-process
18 Dokt “A” u “EM12”, fpadg. 6 u 248 tal-process
" Rik. Nru. 1482/06

minhabba li nhareg “in kontravenzjoni tal-artikolu 469A tal-
Kap 12”. Fir-Rikors Mahluf taghha ECP ma kenitx
semmiet taht liema wahda jew uhud mill-bosta kaw:zali
mahsuba fl-imsemmi artikolu 469A kienet gieghda ssejjes
l-azzjoni taghha. Kien minhabba fhekk li MIP kienet
irrizervat li tressaq ec¢c¢ezzjonijiet ohrajn jekk u meta ECP
ticcara sewwa tali kawzali. Minbarra dan, fl-istess ewwel
talba ECP halliet miftuha I-possibilita’ li din il-Qorti tgqajjem
iI-“kwestjoni kostituzzjonali” marbuta mal-allegat ksur tal-
artikolu 6 tal-Konvenzjoni ghall-Harsien tad-Drittijiet
Umani u I-Libertajiet Fundamentali mahluga mit-thaddim
tal-artikolu 2 tal-Kapitolu 169 u tal-artikolu 3 tal-Kapitolu
228. Kien taht dawn iz-zewq artikoli tal-ligi li MIP harget u
wettget I-Ordni ta’ Zgumbrament kontra ECP mill-fabbrika
konc¢essa lilha;

llli 1-Qorti tgis li ghandha tindirizza |-ewwel dan |-ahhar
aspett tal-ewwel talba attrici. Irid gabel xejn jinghad li, la
matul is-smigh tal-kawza u lanqas waqt it-trattazzjoni tal-
gheluq tal-kaz ma saret xi talba specifika min-naha ta’
ECP jew id-difensur taghha biex din il-Qorti tinvesti, b’'mod
formali, it-tganqil tal-“kwestjoni kostituzzjonali”. Fit-tieni
lok, mill-mod kif issawret |-ewwel talba, langas ma
tgieghdet b’'mod li s-siwi tal-Ordni mahrug minn MIP kellu
tabilfors jitkejjel kontra x-xiber tal-kostituzzjonalita’ tal-
imsemmija dispozizzjonijiet tal-ligi. Fit-tielet lok, il-Qorti
ma hassitx il-htiega li, fid-dawl tal-provi kif imressga mill-
partijiet (l-aktar minn ECP), kellha ghalfejn tistharreg il-
kostituzzjonalita’ tal-artikoli msemmija fid-dawl tal-artikolu
6 tal-Konvenzjoni, ladarba dwar din il-kwestjoni kien
hemm diga’ direzzjoni moghtija mill-Qorti kompetenti*® sa
minn gabel ma kienet infethet din il-kawza u liema
direzzjoni ttenniet dan I-ahhar ukoll min dik I-istess Qorti'?;

llli dwar il-kawzali tal-azzjoni ta’ stharri§ gudizzjarju li
fugha ECP ssejjes l-ewwel talba taghha, bagghet ma
nghatat l|-ebda tismija ¢ara min-naha tal-istess ECP.
Wagqt it-trattazzjoni tal-gheluq, I|-gharef difensur tal-
kumpannija attri¢i fisser li [-ghamil i jikser il-jeddijiet tal-

18 Kost. 11.4.2006 fil-kawza fl-ismijiet Emmanuel Camilleri et vs Kummissarju tal-Artijiet et
9 Kost 11.1.2013 fil-kawza fl-ismijiet Carmel sive Charles Camenzuli et vs Kummissarju tal-
Artijiet et

kumpannija minnu patrocinata “johrog mill-uzu arbitrarju li
I-konvenuta ghamlet tanht id-dispozizzjonijiet tal-Kap 228”.
Dan ifisser |li ECP gqieghda tattakka t-thaddim tad-
diskrezzjoni fdata mil-ligi lil MIP fit-tehid tad-decizjoni
taghha li tnehhi lil ECP mill-fabbrika;

[lli matul is-smigh tal-kaz, ECP bniet il-kaz taghha fuq dak
li tqis bhala |-imdiba diskriminatorja ta’ MIP fil-konfront
taghha meta mqgabbel ma’ dik murija ma’ ohrajn bhalha, u
wkoll fug in-nuggas ta’ bona fidi tal-istess MIP fir-rigward
taghha tul iz-zmien. Min-naha I|-ohra, MIP tishaq li I-ebda
wahda mill-kawzali mahsuba fl-artikolu 469A tal-Kapitolu
12 tal-Ligijiet ta’ Malta ma jgarrab lejn dak li dwaru tilminta
ECP. Minbarra dan, izzid tghid li kien hemm Zzewg
ragunijiet tajba ghaliex hija talbet li jinhareg |-Ordni kontra
ECP: l-ewwel wahda kienet il-ksur ripetut min-naha ta’
ECP tal-kundizzjonijiet tal-“letter of intent” |i bis-sahha
tieghu |-kumpannija attri¢i kisbet il-pussess tal-fabbrika;
filwaqt li t-tieni wahda kienet il-htiega li kull fabbrika fil-
Qasam Industrijali kellha titbattal biex ikun jista’ jitwettaq
prodett industrijali kbir fdawk |-inhawi (il-progett ta’ Smart
City). Hija tixli lil ECP |li qaghdet tinhela fit-tressiq ta’
bosta provi irrilevanti mahsuba biss biex ixerrdu I-
attenzjoni tal-Qorti minn fuq il-kwestjoni li kien hemm
tassew. Fil-qafas ta’ dan kollu, MIP tishaq li hija mxiet ma’
ECP kif titlob il-ligi u b’harsien fidil tat-termini u I-
proc¢edura mahsuba fil-ligi;

llli l-artikolu 469A tal-Kodi¢i tal-Organizzazzjoni u
Procedura Civili jaghti s-setgha lil din il-Qorti li tistharreg
is-siwi ta’ ghamil amministrativ jew li ssib li ghamil bhal
dak ma jkunx jiswa, jkun null jew bla effett, kull meta I-
imsemmi ghamil jew (a) ikun jikser il-Kostituzzjoni, jew billi
(b) jkun ultra vires, billi jew (i) jitwettaq minn awtorita’ li ma
jkollhiex is-setgha li twettaq ghamil bhal dak, jew (ii) meta
l-awtorita’, minkejja li kellha s-setgha, tonqos li twettagha
billi thares il-prinCipji tal-hagq naturali jew htigiet
mandatorji fit-twettiq tad-decizjoni jew fid-deliberazzjonijiet
tas-setgha billi jsir ghal ghanijiet mhux xierga jew taht
konsiderazzjonijiet irrilevanti, jew (iv) meta I-ghamil imur
mod iehor kontra I-ligi. Ma hemm I-ebda dubju li I-Ordni

ta Zgumbrament mahrug kontra ECP huwa ghamil
amministrativ li ghalih jghoddu d-dispozizzjonijiet tal-
imsemmi artikolu, u kif inghad fis-sentenza preliminari u
ghar-ragunijiet hemm imsemmija, MIP ghandha titgies
bhala |-awtorita’ pubblika li waslet ghat-tehid tad-decizjoni
u ghat-talba biex jinhareg I-Ordni tal-lzgumbrament. Mill-
mod kif inhi mfassla l-azzjoni attri¢i, mbaghad, u mis-
sottomissjonijiet imressqin minnha fgheluq il-kawza,
jidher i ECP tibni I-kaz taghha kemm fuq id-
dispozizzjonijiet tal-artikolu 469A(1)(a) u kif ukoll dawk tal-
artikolu 469A(1)(b)(ii) u (iii)*;

lIli m’ghandu jkun hemm I-ebda dubju li MIP kellha s-
setgha mil-ligi li tamministra |-bini li minnu talbet li ECP
tohrog fl-Ordni kontestat minn din®*. Minhabba li I-Ordni
nhareg ukoll bis-sahha ta’ ligi**, langas ma hemm dubju
dwar il-“legalita™ tal-Ordni. Dak li I-Qorti trid tgis huwa I-
mod Kkif I-Ordni nhareg u jekk sehhitx xi haga li biha t-
twettiq ta’ dak I-Ordni jew mar lil hinn mis-setghat moghtija
jew ma sarx sewwa. Kif inghad drabi ohra, taht it-tifsira ta’
twettiq ta’ setghat b’'mod “ultra vires”, taqa’ wkoll it-twettiq
ta’ setghat b'mod hazin, b’'mod partikolari bi ksur tal-

principji tal-haqq naturali®®;

i meta I-Qorti tintalab biex tistharre§ ghamil
amministrativ trid tara li dak I-ghamil ikun twettaq sewwa.
B’dan wiehed jifthem li (a) I-ghamil ikun sar taht jew bis-
sahha ta’ ligi, (b) minn persuna jew awtorita’ li tkun
inghatatilha dik is-setgha bil-ligi, u (¢) li hi u twettaq tali
setgha dik il-persuna jew dik l-awtorita’ tkun inqdiet biha
b’mod li ma tuzahiex hazin jew ghal ghanijiet mhux xierqa.
Fejn it-twettiq ta’ xi setgha jgib mieghu Il-uzu ta’
diskrezzjoni, I-ligi trid ukoll li dik id-diskrezzjoni tissejjes
fuq kunsiderazzjonijiet rilevanti b’harsien tar-regoli ta’
gustizzja naturali;

llli jibga” wkoll il-fatt li meta Qorti tintalab tistharreg ghamil
amministrativ, hija tista’ u ghandha tgharbel kif |-awtorita’
pubblika tkun ezercitat id-diskrezzjoni taghha u ta’ xiex

% Ara premessa 6 tar-Rikors Mahluf

2L Ara |-ewwel u t-tieni proviso tal-art. 2 tal-Kap 169

2 Art. 3(1) tal-Kap. 228

% App. Civ. 19.10.2010 fil-kawza fl-ismijiet General Workers’ Union vs Bank of Valletta p.l.c.

tkun hadet kunsiderazzjoni fdak I-ezeréizzju**. Izda I-
Qorti ma ghandha qatt tissostitwixxi b’taghha d-
diskrezzjoni i hija bil-ligi mhollija fidejn dik l-awtorita’® u
wisq anqas tghaddi biex hija stess tiehu decizjoni li, bil-
ligi, tkun tmiss lil dik [-awtorita’ moghnija bis-setgha
mehtiega?®. U ghalhekk, sakemm dan l-ezer¢izzju jibga’
wiehed “ta’ kassazzjoni”, I-Qorti ma tindahalx dwar jekk id-
decCizjoni jew I|-ghamil imwettaq ikunx wiehed
sostantivament  korrett, sakemm ikun formalment
ragonevoli u jaqga’ fil-limiti tas-setghat moghtija lil dik I-
awtorita’ li tkun wettqet Il-istess ghamil;

lIli f'din il-kawza, ECP tallega li MIP imxiet maghha bi ksur
tal-jeddijiet taghha u b’'mod arbitrarju. Ladarba aktar il fuq
intwera li I-Ordni nhareg bis-sahha ta’ ligi li hija fis-sehh u
minn awtorita’ li l-istess ligi taghtiha s-setgha li tohrog
Ordni bhal dak, ma jistax jinghad li I-hrug minnu nnifsu tal-
ordni huwa tassew wiehed arbitrarju. Jista’ jkun arbitrarju
I-mod kif MIP waslet ghad-decizjoni li waslet ghaliha jew
il-mod kif wettgitha. Dan hu Il-istharrig li sejra taghmel din
iI-Qorti b’qies tal-provi mressqa quddiemha mill-partijiet u
tac-c¢irkostanzi kollha marbuta mal-kaz;

lIli ECP tallega wkoll imgiba diskriminatorja fil-konfront
taghha min-naha ta’ MIP. F’kaz bhal dan, jaqa’ fugha |-piz
li tipprova dak li tallega. Minbarra dan, illum il-gurnata
huwa stabilit sewwa li biex jitgies i jkun inghata trattament
diskriminatorju kontra persuna jehtieg jirrizulta li (a) jkun
inghata lil persuna trattament differenti minn dak moghti lil
persuna jew ghadd ta’ persuni ohrajn (b) li jkunu fl-istess
gaghda jew wahda li tixbahha, (¢) liema trattament
differenti ma jkunx oggettivament jew ragonevolment
misthoqq jew (d) jekk fdak it-trattament tkun niegsa I-
proporzjonalita’ bejn I-ghan mixtieq u I-mezz uzat*’;

i mill-atti tal-kawza hareg li ECP qatt ma kellha titolu
veru u proprju ghall-fabbrika mertu tal-kaz. Sa minn

2 p.A. GV 5.10.2001 fil-kawza fl-ismijiet Joseph Attard vs Enemalta Corporation (kaz ta’ ezami
intern) (mhix appellata)
% p A, PS 28.1.2004 fil-kawza fl-ismijiet Anthony Psaila vs Kummissarju tal-Pulizija (kaz ta’ talba
gehal hrug ta’ licenza) (mhix appellata)

App. Civ. 11.5.2010 fil-kawza fl-ismijiet Reginald Fava pro et noe vs Suprintendent tas-Sahha
Pubblika noe et
7 Ara Kost. 25.4.2005 fil-kawza fl-ismijiet Albert Pace Cole vs Chairman Maltacom p.l.c. et

Settembru tal-1987, kienet tgawdi I-pussess taghha bis-
sahha ta’ “letter of intent” li kien fiha ghadd ta’
kundizzjonijiet, imma li gatt ma kienet segwita b’kuntratt
ta’ kirja jew ta’ allokazzjoni formali. Sadattant, ECP kienet
bdiet thallas ghall-okkupazzjoni tal-fabbrika. Hared ukoll
li, wara xi zmien, ECP ma baqghetx thallas aktar ir-renta;

lli I-provi li ressqet ECP dwar it-trattament differenti li hija
tghid i nghata haddiehor min-naha tal-MIP%®
jikkon¢entraw l-aktar dwar il-fatt li kien hemm minnhom i
wkoll kienu waqgghu lura fil-hlas tal-kera u /jew i ma kenux
ihaddmu ghadd ta’ nies dags kemm kien imisshom
ihaddmu skond id-daqs tal-fabbrika jew skond il-
kundizzjonijiet tal-“letter of intent” relativa. Dan |-
argument m’huwiex tajjeb ghaliex, minkejja dawk I-
allegazzjonijiet, ECP ma wrietx li I-kundizzjonijiet ta’ dawk
il-fabbriki I-ohrajn kienu bhal taghha. Fit-tieni lok, ECP
innifisha kienet intrabtet li n-nuggas ta’ tharis ta’ xi wahda
mill-kundizzjonijiet tal-“letter of intent” kien ikun bizzejjed
biex MIP (bhala suécessur ta’ Malta Enterprise) tista’
ttemm il-koncessjoni. Fil-kazijiet kollha, madankollu, kull
fabbrika li kienet okkupata minn xihadd fil-Qasam
Industrijali ta’ Rikazli fiz-zmien partikolari, kienet tbattlet
mill-okkupanti minhabba |-progett ta’ Smart City*® u fil-
bicca I-kbira minnhom (tnehhi whud®) kollha nghatalhom
post alternativ fOgsma Industrijali ohrajn®";

[lli mill-istess atti tal-kawza hareg@ ukoll li, f'xi zmien meta
kien gieghed jidher Ii I-inhawi tal-Qasam Industrijali ta’
Rikazli kienu waqghu taht il-mira tal-Gvern bhala s-sit tal-
progett ta’ Smart City, ECP kienet taf li kienet intlaqtet
minn dik il-fehma u kienet sahansitra lesta li tohrog mill-
fabbrika allokata lilha®. MIP kienet ukoll indikatilha post
iehor |i setghet tgeghidha fih, fgqasam industrijali iehor,
izda ECP dehrilha li I-post offert kien zghir u mhux tajjeb
ghall-htigijiet taghha®;

%8 Ara Dok “ECP10”, fpag. 135 tal-process

 Xhieda ta’ Emanuel Micallef 2.3.2010 fpag, 161 tal-process

% Ara xhieda ta’ Ray von Brockdorff 19.5.2011 fpagg. 230 — 1 tal-process
% Dokti “ECP17” u “ECP18”, fpagg. 179 — 180 tal-process

2 par. 2 tar-Rikors mahluf

* Xhieda ta’ Anthony Pisani 14.6.2012, fpagg. 268 — 9 tal-process

[lli ECP tilminta min-nuggas ta’ twegiba ta’ MIP ghas-
sejhat taghha biex issir laqgha halli tinstab trig bi qgbil
bejniethom ghas-soluzzjoni tal-kwestjoni tan-nuqgas ta’
hlas, dment li tinstab soluzzjoni wkoll fuq il-post alternativ
xieraq li ECP kienet tippretendi li tinghata. Tilminta wkoll
mill-fatt li MIP, wara zmien twil biex tikkunsidra li ssir
laggha, talbet il-hlas ta’ bic¢a kbira mill-arretrati tal-
okkupazzjoni li ECP kien messha hallset zmien qabel, u
ordnat il-hrug tal-Ordni ta’ Zgumbrament. Ghal ECP din |-
imgiba tixhed mala fidi min-naha ta’ MIP;

llli l-atti tal-kawza juru li t-twissija ta’ MIP lil ECP biex
tohrog mill-fabbrika u li kienet gieghda tirtiralha I-“letter of
intent” inghatat sa mill-angas sitt (6) xhur gabel ma
nhareg I-Ordni**, u matul dak iz-zmien ghaddiet bejn il-
partijiet sensiela ta’ korrispondenza u komunikazzjonijiet li
bl-ebda mod ma juru li MIP hadet id-decizjoni taghha
hesrem jew minghajr pre-awiz*®>. L-imgiba ta’ ECP ukoll
kienet taghraf li MIP setghet tiehu decizjoni bhal dik, u I-
fatt li hija ressqet appell minn dik id-decizjoni*® juri li ECP
ma tistax tilminta li ma nghatatx smigh gabel ma nhareg |-
Ordni;

llli fid-dawl tal-provi kollha i tressqu u tac-Cirkostanzi li
hargu fil-kaz, il-Qorti ssib li I-imgiba ta’ MIP ma’ ECP f'din
il-grajja ma tistax titgies bhala wahda irragonevoli jew
arbitrarja. Jekk wiehed iqis li ECP kienet nagset mir-
rabtiet taghha aktar minn darba u fuq medda mdaqgsa ta’
zmien, u meta wiehed iqis ukoll li ECP ma kellhiex titolu
ghall-fabbrika li kienet gieghda tokkupa, ghandu jkun ¢ar li
MIP wzat linja ta’ mgiba li kienet x’aktarx aktar minn dak li
n-nuqqas imsemmi kien jaghtiha d-dritt li ssegwi;

i I-ligi kienet taghti lil MIP diskrezzjoni, minbarra li |-
ezigenzi ta’ politika (policy) kienu wkoll iddettawlha Ii I-
Qasam Industrijali kellu jitnehha minn fejn kien biex
jaghmel wisgha ghall-progett. Biex imgiba titgies
abbuziva min jallegaha jrid juri li kien hemm element ta’
intenzjoni biex wiehed jaghmel il-hsara, liema fehma

% Dok “A”, fpag. 6 tal-process

% Ara Dokti “ECP11” sa “ECP15”, fpagg. 172 — 7 tal-process

% Taht l-artt. 27(6) u 30(1)(2) tal-Att tal-1988 dwar il-Promozzjoni tan-Negozju (Kap 325) ara Dok
“ECP2”, fpagg. 126 — 7 tal-process

wiehed jista' jasal biex juriha b’xi prova ta’ mdiba esterna
li taghmel parti mill-ezerCizzju diskrezzjonali |i jkun.
Minbarra dan, l|-ezer¢izzju diskrezzjonali jrid ikun kemm
“rite” u kif ukoll “recte”, jigifieri jrid jitwettaq skond il-
procedura stabilita u kif ukoll imhaddem b’haqq®’. Dan
kollu jitlob ukoll li d-diskrezzjoni titwettag b’mod
ragonevoli;

i huwa mghallem fid-duttrina li “A person in whom is
vested a discretion must exercise his discretion upon
reasonable grounds. A discretion does not empower a
man to do what he likes merely because he is intended to
do so — he must not in the exercise of his discretion do
what he likes but what he ought. In other words, he must
by the use of his reason ascertain and follow the course
which reason directs. He must act reasonably.
Virtually, all administrative decisions are rational in the
sense that they are given for intelligible reasons, but the
question then is whether they measure up to the legal
standard of reasonableness within which the deciding
authority has genuinely free discretion. If it passes those
bounds, it acts ultra vires™®. Il-kejl ta’ twettiq ragonevoli
ta’ diskrezzjoni amministrativa jinbena fuq kriterji
oggettivi®®;

[lli mill-konsiderazzjonijiet kollha li ssemmew aktar gabel
iI-Qorti tasal ghall-fehma li d-diskrezzjoni mhaddma minn
MIP fdan il-kaz ma twettqitx b’'mod irragonevoli jew
arbitrarju, u ghalhekk ma ssibx li I-ilment ta’ ECP kif
maghmul fl-ewwel talba taghha huwa misthoqq;

llli dan ifisser li I-e¢¢cezzjonijiet fil-mertu mressga minn MIP
huma tajba u ghalhekk I-ewwel talba attrici m’hijiex sejra
tintlaga’;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

7 App. Inf. PS 26.2.2010 fil-kawza fl-ismijiet Peter J. Azzopardi et noe vs Awtorita’ ghas-Servizzi
Finanzjarji

* HWR Wade & CF Forsyth Administrative Law (10". Edit.), pagg. 295 — 6

¥ p.A. RCP 20.10.2009 fil-kawza fl-ismijiet Stephanie Dalli vs Dr. Valerie Sollars et (mhix
appellata)

Tichad l-ewwel talba attri¢i billi ma ntweriex li I-Ordni ta’
Zgumbrament mahrug mill-kumpannija mharrka fil-25 ta’
Settembru, 2006, li bih il-kumpannija attrici nharget 'il
barra mill-fabbrika RL20A fil-Qasam Industrijali ta’ Rikazli
twettaq b’mod abbuziv, irragonevoli jew ultra vires jew bi
ksur tal-jeddijiet tal-kumpannija attrici skond il-ligi;

Tastjeni milli tgis aktar it-tieni talba attri¢i ladarba I-
Ordni kien twettag sa ma bdiet tinstema’ din il-kawza u
ladarba t-tieni talba hija konsegwenzjali ghall-ewwel talba;

Tilga’ lI-eccezzjonijiet fil-mertu tal-kumpannija mharrka;
u

Tordna li I-kumpannija attrici thallas Il-ispejjez tal-kawza,
b’dan li l-ispejjez marbuta mas-sentenza preliminari tad-
29 ta’ Settembru, 2009, jithallsu kif ordnat fl-imsemmija
sentenza.

< Sentenza Finali >

